
Ocannu nois, piseddos de sa de 5°
elementare, amus fatu unu brincu
mannu in su passadu! Paris cun
sos espertos de s'Istitutu Chircas,
amus partetzipadu a unu progetu
in Limba Sarda. Est istadu
ispantosu a torrare a iscobèrrere
sas raighinas nostras, caminende
in s'istòria de s'ìsula dae su
cumintzu finas a sa conchista dae
parte de sos Romanos. E l’amus
fatu impitende sa limba de sa
terra nostra.

Su coro de sa chirca nostra est
istadu Fordongianus. 
Amus istudiadu s'importu de
s'antiga Forum Traiani e sa
bellesa de sas termas suas, unu
logu in ue oe, s'abba caente
nd’essit dae sa terra comente a
duamiza annos faghet. In s'essida
didàtica, amus caminadu intre a
sos restos romanos, e bìdere cun
sos ojos nostros cussu chi aìamus
istudiadu in classe nos a fatu
creere de èssere archeòlogos.

Pro no ismentigare sa bellesa de
su chi amus bidu, amus detzisu
de nos pijare sas mànigas, e
ispirende·nos a sas decoratziones
romanas, amus aprontadu unu
mosàicu cun sas manos nostras.
Cada tèssera chi amus postu est
un'ammentu de cussa bella
esperièntzia, una manera pro nos
giùghere a domo unu bìculu de
s'istòria de Fordongianus e de
s’ìsula nostra.

Pro custa atividade, cherimus
torrare gràtzias a sas mastras, a
Cicciu Pitta e a sos àteros
operadores de s’Istitutu Chircas
chi nos ant agiuadu in sa
resèssida de custu progetu. 

